
壹、入二地之方便與住地之名義

一、欲得第二地，生是十方便心
《十住毘婆沙論》卷13〈28 分別二地業道品〉：「諸菩薩已得歡喜初地。為得二地故生十種心。因是十心能得第二地。如人欲上樓觀要因梯而上。…欲得第二地。生是十方便心。一、直心。二、堪用心。三、柔軟心。四、降伏心。五、寂滅心。六、真妙心。七、不雜心。八、不貪心。九、廣快心。十、大心。」( 94a24-b4)

二、正住二地具三種離垢名
《十住毘婆沙論》卷13〈28 分別二地業道品〉：「若菩薩得是直等十心，即名住第二菩薩地。一離垢者，地名也。二離垢者，於此地中離十不善道罪業之垢。三離垢者，離貪欲、瞋恚等諸煩惱垢故，名為離垢。」(95a14-17)

三、離垢義：十不善道自然不作，自然行十善道
《十住毘婆沙論》卷14〈28 分別二地業道品〉：「菩薩住此地，自然不行惡，深樂善法故，自然行善道。…十不善道自然不作，自然行十善道。」(95a26-27)


貳、明十善之利益

一、十善廣攝五乘
（一）十善能生人、天
《十住毘婆沙論》卷14〈28 分別二地業道品〉：「行最下十善道，生閻浮提人中，…於十善道轉復勝者生瞿陀尼，轉勝生弗婆提，轉勝生欝單越。轉勝生四天王處，轉勝生忉利天，炎摩天，兜率陀天，化樂天。習行上十善道，生他化自在天。…過是以上，要行禪定思，得生上界。」(99a1-14)

（二）十善能至三乘乃至佛地
《十住毘婆沙論》卷14〈29 分別聲聞辟支佛品〉：「
問曰：是十善業道，但是生人、天因緣，更有餘利益耶？
答曰：有。
[bookmark: _GoBack]所有聲聞乘，辟支佛、大乘，皆以十善道，而為大利益。
凡出生死因緣，唯有三乘：聲聞、辟支佛、大乘。是三乘皆以十善道為大利益。何以故？是十善道能令行者至聲聞地，亦能令至辟支佛地，亦能令人至於佛地。」(99b11-18)

二、善知十善業果報慈悲心轉勝
《十住毘婆沙論》卷16〈31 護戒品〉：「菩薩如是行諸善道。於善不善道，總相及別相，各各分別知，有二種果報…知已愛樂法，於法心不動，於諸眾生中，慈悲心轉勝。」（107c26-108b4)


參、別說二地尸羅之相、體、分

一、尸羅相
《十住毘婆沙論》卷16〈31 護戒品〉：「菩薩如是過初地入第二地已。如說：
善離慳貪垢，樂行清淨捨，善離慳貪垢，深愛清淨戒。
清淨名但以善心行捨，不雜諸煩惱。深愛名堅住其中，究竟不捨。此地中慳貪垢、破戒垢無有遺餘，是故此地名為離垢。」(109b25-c2)

二、尸羅體
《十住毘婆沙論》卷16〈31 護戒品〉：「八種身口業，即是尸羅體」( 111b20)

三、尸羅分
（一）凡能有所利益皆名為分
《十住毘婆沙論》卷16〈31 護戒品〉：「尸羅波羅蜜無量無邊，但略說有六十五分。…雖六十五種分非尸羅體，而利益身口八種麁尸羅故，名尸羅分。凡能有所利益皆名為分。如象馬扇蓋名為王分。是故禪定、智慧等，雖非尸羅體以利益尸羅故，亦名尸羅分。」(109c10-111b25)

（二）十二頭陀亦是尸羅分
1、總說衣食住
《十住毘婆沙論》卷16〈32 解頭陀品〉：「菩薩如是行尸羅法，見十利，應著二六種衣法。又以見十利，盡形應乞食…見有十利故，常不捨空閑。」(111b27-111c29)

2、食住二事能開十頭陀門
《十住毘婆沙論》卷16〈32 解頭陀品〉：「廣說空閑法，及與乞食法，餘十頭陀德，      皆亦應廣說。十二頭陀法，上來以廣解二事，餘十頭陀功德亦應如是知。何以故？是二則為開十頭陀門，餘則易解。十頭陀者，一、著糞掃衣。二、一坐。三、常坐。四、食後不受非時飲食。五、但有三衣。六、毳衣。七、隨敷坐。八、樹下住。九、空地住。十、死人間住。」(114b23-c1)


肆、明尸羅之清淨法及諸功德利

一、六種四法能淨尸羅
《十住毘婆沙論》卷17〈33 助尸羅果品〉：「清淨尸羅法應當修行。問曰：何等法能令尸羅清淨？答曰：
1、護身口意業，亦不得護法，終不令我見及以餘見雜，迴向薩婆若，此四淨尸羅。行者修此四法，尸羅自然清淨。」(116 a29-b5)
2、復有四法能令尸羅清淨。所謂：無我我所心，亦無斷常見，入於眾緣法，則能淨尸羅。」(116b12-15)
3、復有四法能淨尸羅。所謂：行四聖種行，及十二頭陀，亦不樂眾鬧，念何故出家。(116b20-22)
4、復有四法能淨尸羅。所謂：五陰無生滅，六性如法性，見六情亦空，不著世俗語。如是之四法，亦能淨尸羅」(116 c4-8)
5、復有四法能淨尸羅。所謂：能自思量身，不自高下他，此二無所得，心猗無有慢，觀諸法平等。是四淨尸羅」(117b12-15)
6、復有四法能淨尸羅。如說：善能信解空，不驚無相法，眾生中大悲，能忍於無我。如是之四法，亦能淨尸羅。」(118a10-13)

二、攝諸功德利
《十住毘婆沙論》卷17〈34 讚戒品〉：「菩薩如是淨持尸羅，能攝種種功德諸利。」(120a8)


伍、明二地持戒果報

一、常作轉輪聖王
《十住毘婆沙論》卷17〈35 戒報品〉：「菩薩離垢地，清淨具說已；菩薩住此地，常作轉輪王。第二地於十地中名為離垢。慳貪、十惡根本永盡故，名為離垢。菩薩於是地中深行尸羅波羅蜜。是菩薩若未離欲，此地果報因緣故，作四天下轉輪聖王，得千輻金輪種種珍寶莊嚴。」(121a20-25)

二、能轉破戒者住於善法
《十住毘婆沙論》卷17〈35 戒報品〉：「能轉破戒者，令住於善法…
轉破戒者，能令眾生捨惡行善得安樂事。
令住善法者，能轉眾生惡身口意業令行善身口意業。」(122b6-9)

三、所見佛勝於初地
《十住毘婆沙論》卷17〈35 戒報品〉：「所謂見諸佛得諸三昧，但彼數百此地數千以為差別」(122b10-12)

